
Skil á vorbókum í sauðfjárskýrsluhaldi

Skilafrestur á vorbókum til BÍ eða BV er liðinn. Bækur sem skila sér á næstu dögum verða þó skráðar til uppgjörs þegar færi gefst en uppgjör og ný haustbók frá BÍ skilar sér til baka þegar um hægist við sauðfjárdóma hjá landsráðunaut. 

Ekki láta drátt á skýrsluskilum hafa af ykkur gæðastýringarálagið! (nú um 150 kr/kg fyrir alla flokka nema gerðarflokk P og fituflokka 4 og 5).

Fyrirkomulag sauðfjárskoðunar 2010
Framkvæmd sauðfjárskoðunar verður með sama hætti og undanfarin ár. Æskilegt er að bændur geti valið sér daga sem mest óháð sláturdögum þó það haldist að einhverju leyti í hendur. Dagaval óháð sláturdegi dregur m.a. úr pressu við líflambavalið og gerir það því skilvirkara.
Skipulag og pantanir

Helga Halldórsdóttir mun hafa skipulagningu sauðfjárskoðunar á sinni hendi og eru bændur hvattir til þess að hafa samband sem fyrst á skrifstofu BV ef þeir áætla að nýta sér þjónustuna í síma 437 1215 eða á netfangið bv@bondi.is.   
Í Ísafjarðarsýslum og V-Barðastrandarsýslu mun Þorvaldur H. Þórðarson annast niðurröðun sauðfjárskoðunar í síma 456 6260 og gsm 848 3994 eða á netfangið stad@simnet.is.  Einnig er hægt að koma til hans skilaboðum með því að hringja á skrifstofu BV.

Skipulag verður sem fyrr í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í lágmarki. 
Að venju er mikilvægt að nægur mannskapur og góð aðstaða sé fyrir hendi, það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heima fyrir. Munið síðan eftir að hafa haustbókina til taks til uppflettingar og skoða kynbótaspá lambanna.

Eftirtaldir starfsmenn koma að skoðun á fé í haust: 
Árni B. Bragason, Friðrik K. Jónsson, Kristján Jónsson, Lárus G. Birgisson, Sigríður Jóhannesdóttir, Torfi Bergsson og Þorvaldur H. Þórðarson. 

Gjaldskrá

Gjaldskrá sauðfjárskoðunar er sú sama og fyrir aðra sérhæfða ráðgjöf hjá BV.

· Sérhæfð ráðgjöf og þjónusta fyrir bændur á starfssvæði BV.   
kr.  3.600,-  kr/klst.

· Almennur taxti, útseld vinna fyrir aðila sem ekki eru bændur 

      á starfssvæði BV. 



kr.  8.500,-  kr/klst.
· Innheimt er að lágmarki fyrir ¼ klst.

· Innheimt er á hvern starfsmann sem að stigun og mælingum kemur.

Þegar óskað er sérstaklega eftir vinnu á laugardögum eða sunnudögum eða ef óskað er eftir vinnu sem ætla má að verði ekki lokið kl 19.00 reiknast 50% álag á tímagjaldið. Nauðsynlegt er að vinna við lambaskoðun og aðra þjónustu sem BV veitir fari sem mest fram á virkum dögum og að degi til þannig að kostnaði við að halda úti þjónustunni verði haldið niðri og álag á starfsfólk verði innan skynsamlegra marka.  Að sjálfsögðu verða bændur þó ekki látnir gjalda þess ef vinnan dregst fram yfir áætlaðan tíma. 

Fjárræktarfélög geta keypt sameiginlegar sýningar (skoðun lamba og/eða veturgamalla hrúta) af BV á lægsta grunngjaldi og greiði fyrir í einni upphæð. 

Vinnuseðlar verða skildir eftir hjá bændum þar sem fram koma vinnustundir sem greitt skal fyrir auk fjölda skoðaðra gripa (skipt eftir veturgömlum hrútum, lambhrútum og gimbrum).

· Ekki verður skoðað hjá þeim sem eiga skuldir við BV frá árinu 2009 og eldri nema þær verði greiddar eða um þær samið.

Hrútadagur

Samkvæmt reglugerð nr. 709/2003 dags. 26.09.2003 er 31. október síðasti dagur slátrunar án verðfellingar á lambhrútum. Þessi dagur lendir nú á sunnudegi.

Afkvæmarannsóknir á hrútum

Þessar rannsóknir byggja á því að upplýsingar um kjötmat (fallþungi, gerð, fita) og mælingar og dómar á fæti (lífþungi, ómmælingar, framparts-, læra- og ullarstig) eru metnar saman. Í þann hluta sem byggir á mælingum og dómum á fæti nota flestir gimbrar og fá þannig til viðbótar miklar upplýsingar fyrir val ásetningsgimbra. Þegar upplýsingar um hvern afkvæmahóp hafa verið metnar saman er hægt að gera samanburð á afkvæmahópum hrútanna. Í framhaldinu er auðveldara að taka ákvörðun um hvaða hrútar verða notaðir á næstu fengitíð.
Afkvæmarannsóknirnar eru styrktar um kr. 5.000.- og 10.000.-  enda uppfylli þær eftirfarandi skilyrði:

· Fjöldi afkvæmahópa þarf að vera að lágmarki 5 fyrir lægri styrkinn og 8 fyrir hærri styrkinn.

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum hafi verið skilað til Bændasamtaka Íslands til uppgjörs.

· Fyrir hvern hrút í rannsókn þarf kjötmatsupplýsingar fyrir 10-12 afkvæmi.

· Í hverjum afkvæmahópi skulu ómmæld og stiguð að lágmarki átta lömb af sama kyni.

Margir bændur láta ómskoða og stiga stóran hóp gimbra undan mismunandi hrútum. Hjá þeim er oft hægt að gera upp afkvæmarannsókn þó hún hafi ekki verið skipulögð sérstaklega fyrir fengitíð. Síðustu ár hafa starfsmenn BV gert upp afkvæmarannsóknir hjá öllum bændum á starfssvæðinu sem hafa látið meta nægan fjölda gimbra undan a.m.k. fimm hrútum. Breytileiki milli ærhópa sem hrútarnir eru notaðir á getur þá verið til staðar og myndað skekkju sem bóndinn þarf að hafa í huga við skoðun á niðurstöðunum. Þegar gimbrar eru teknar frá vegna mælinga og dóma er sjálfsagt að reyna að ná a.m.k. átta gimbrum til skoðunar undan sem flestum hrútum. 

Afkvæmarannsóknir – úrvinnsla

Best er að uppgjör afkvæmarannsókna sé unnið í október/nóvember, svo þeir hrútar sem lakar standa í samanburðinum verði ekki notaðir aftur, heldur að nýir ásetningshrútar séu reyndir í þeirra stað. 
Starfsmenn BV munu kappkosta að aðstoða bændur við uppgjör og mat á niðurstöðum eins fljótt og færi gefst eftir lambadómatörnina. Lambadóma og kjötmatsupplýsingar verður að sjálfsögðu að skrá áður en uppgjör rannsóknar getur farið fram. Einstaka bændur eru farnir að gera upp afkvæmarannsókn sjálfir í Fjárvis.is.  Er það mjög jákvæð þróun því að sjálfsögðu þekkir hver bóndi best sinn lambahóp og hvaða lömbum er eðlilegt að halda utan við kjötmatsuppgjörið. Jafnframt geta niðurstöður afkvæmarannsóknar legið fyrir svo fljótt sem gögnin leyfa inni í Fjárvís.is, ef rannsóknin er unnin heima á búinu. Leiðbeiningar um vinnslu afkvæmarannsókna í Fjárvís.is má finna á www.buvest.is undir liðnum „ráðgjöf/sauðfjárrækt“.  Búnaðarsamtök Vesturlands annast uppgjör fyrir aðra en allar niðurstöður verða að fara um hendur starfsmanna BV og BÍ til að styrkur fáist greiddur. 
Þeir sem ætla að vinna sína afkvæmarannsókn sjálfir eru vinsamlega beðnir um að koma boðum um það til Helgu Halldórsdóttur (heh@bondi.is) eða Árna B. Bragasonar (ab@bondi.is)  fyrir 20.október  nk. Jafnframt eru þeir beðnir um að láta Árna vita þegar þeir hafa vistað afkvæmarannsókn sína endanlega inn á Fjárvís.is. 

Öll vinna á vegum BV við afkvæmarannsóknir, bæði á vettvangi og á skrifstofu er innheimt samkvæmt gjaldskrá en á móti kemur áður nefndur styrkur. Styrkurinn er viðskiptafærður hjá viðkomandi bónda og inneign, ef einhver er, greidd út. Þeir bændur sem vinna sína afkvæmarannsókn sjálfir munu fá sendan tölvupóst um að rannsóknin hafi verið skoðuð og skráð hjá BV en aðrir fá sendar útprentaðar niðurstöður og umfjöllun um niðurstöðurnar eins og verið hefur. 
Skráið sjálf og fáið afslátt!

Eins og undanfarin ár verður boðið upp á afslátt af vinnu við lambaskoðun ef bændur slá dóma og mælingar sjálfir inn í fjarvis.is utan þess tíma sem skoðun fer fram. Afslátturinn miðast við 10% af grunngjaldi (3.600.-) enda hafi gögnin (dómar og mælingar) verið skráð  innan fjögurra vikna frá því að dómar og mælingar fóru fram, þó í síðasta lagi fyrir lok október. Skrá þarf inn dóma og mælingar fyrir ÖLL fulldæmd lömb og þannig frá gengnum að ekki þurfi að leggja í frekari vinnu við innslátt á skrifstofu BV. Við viljum benda á að ómtækin eru einungis aðgreind eftir gerðum þ.e. hollensku tækin nr. 1 og skosku tækin nr. 2. Hjá okkur verða því öll tækin nr. 2 nema hollenska tækið á Vestfjörðum. 
Aðstoð við skráningu er hægt að fá hjá BV í síma 437 1215 en einnig geta þeir sem ekki hafa aðstöðu heima fengið afnot af tölvu á skrifstofunni en þá þarf að panta með fyrirvara á skrifstofu BV. 
Leiðbeiningar um innslátt lambadóma eru aðgengileg á heimsíðu BV, www.buvest.is og þar undir Ráðgjöf  - sauðfjárrækt.
 Þróunar- og jarðabótaverkefni 2010 – Umsóknarfrestur að renna út!

Við minnum bændur á að tilkynna þarf um þróunar- og jarðabótaúttektir til skrifstofu BV 
sími: 437 1215 fyrir 20. september 2010. Einnig má sækja um á rafrænu formi á síðunni www.bondi.is undir liðnum – eyðublöð. 


Jarðvegssýnataka

Þeir sem hafa hug á að taka jarðvegssýni í haust eru hvattir til að panta jarðvegssýnatöku sem fyrst á skrifstofu BV í síma 437 1215 eða með tölvupósti á netfangið bv@bondi.is.

Námskeið á Hvanneyri í Jarðræktarforritinu Jörð.is

 Námskeiðið er einkum ætlað bændum en er þó öðrum opið. Hámark þátttakanda er 12. Námskeiðið fer fram í tölvustofum þar sem því er við komið eða í almennum kennslustofum með nettengingu. Nemendur mæta því með sínar eigin fartölvur þar sem tölvustofur eru ekki fyrir hendi.


Kennt verður á nýtt skýrsluhaldsforrit í jarðrækt, jörð.is, sem er að taka við af jarðræktarforritinu NPK. Farið verður yfir helstu þætti þess hvernig bændur geta nýtt sér vefforritið til að halda utan um jarðræktarsögu búsins, útbúa áburðaráætlanir og  nýta við verðsamanburð á milli áburðarsala. 

Kennari: Borgar Páll Bragason verkefnastjóri hjá Bændasamtökum Íslands. 

Tími: Fim 14. okt, kl. 9:30-16:30 (8,5 kennslustundir) hjá LbhÍ á Hvanneyri.

Verð: 14.900kr. (Minnum bændur sérstaklega á Starfsmenntasjóð bænda)

Staðfestingargjald: Staðfesta þarf skráningu með því að millifæra 2.900 kr. (óafturkræft) á reikninginn 0354-26-4237,  kt. 411204-3590. 

Skráningar og nánari upplýsingar: endurmenntun@lbhi.is (fram komi nafn, kennitala, heimili, sími og nafn námskeiðs) eða hafa samband í síma: 433 5033/ 433 5000.
Vakin er athygli á því að sé áhugi fyrir hendi er möguleiki að halda námskeiðið á fleiri stöðum á starfssvæði BV. Áhugasamir vinsamlegast hafið samband á skrifstofu í síma 437 1215. Taka skal fram að þar sem námskeið verða haldin þarf að vera góð nettenging og er lágmarksfjöldi á námskeið 10-12 manns. 
Haustfagnaður félags sauðfjárbænda í Dölum 
Félag sauðfjárbænda í Dalasýslu stendur fyrir hinum árlega haustfagnaði helgina 
22. – 23. október nk. Dagskráin verður fjölbreytt að vanda, á föstudeginum verður lambhrútaþukl í norðurhólfi, opin fjárhús, sviðaveisla og hagyrðingakvöld svo eitthvað sé nefnt og stefnan er að haldinn verði dansleikur um kvöldið. Á laugardeginum verður lambhrútaþukl í suðurhólfi, Íslandsmeistarmót í rúningi, samkeppni í  hönnun úr ull, markaður og fleira og fleira. Hátíðinni líkur svo með uppskeruhátíð og grillveislu á laugardagskvöldið og stórdansleikur verður haldinn í Dalabúð þar sem Hvanndalsbræður munu leika fyrir dansi. 

Nánari upplýsingar verður hægt að sjá á heimasíðunni www.dalir.is þegar nær dregur.  

